
Efeso marcachu irmanucunaman

San Pablo cartacushan
Tantiyacunanchipaj:

Pablo cay cartata isquirbiran Efeso marcachu

jutucaj irmdnucunaman. Efeso cuyayllapaj jatun
marca caran. Jatun cashpan chay-tucuypita runa-
cuna rantipacuj, ranticuj aywaran. Irmanucunapis
irménu-masincunata watucujnuy aywaran. FEfeso
marcapita musyayta munar, liguinqui: Hechos
18.19-19.41; 20.17-38; Apocalipsis 2.1-7.

Efeso marcaman Chayar, quimsa wata
Pablo juyaran. Tayta Diosninchipa shiminta
willapdcuptin, achcaj runa Jesusman yupachi-
curan. Aywacurpis, Efeso marca irménucunata
mana jungaranchu. Roma marcachu auturda
wichgachiptinpis, mana jungaranchu. Manchdga
waran-waran paycunata yarparaycaran. Chaymi
carsilpita-pacha cartacuran.

Pablo isquirbiran:

Jesucristu Washécuj cashanpita, acracushan-
cunata Tayta Diosninchi wamrachacushan-
pita: Efesios 1.3-3.21.

Tayta Diosninchipa wawancuna cuyay-
munaypaj cawananpita: Efesios 4.1-6.24.

Pablo wamayashan

1 Efeso marcachu irménucuna, nuwa Pablo
cartacallaimi. Tayta Diosninchi camacéchiptin,
Washécuj Jesus  cachacamaptin, shiminta

willapdcur puriycd. Jamcuna Tayta Diosninchipa
wawan caycanqui. Llapan shunguyquiwan
Washécuj Jesuspa shimintapis ¢hasquicushcanqui.
2 Tayta Diosninchipis, Taytanchi Jesucristupis
yanapayculldshunqui allilla cawanayquipaj.

Jishpichicuj cashanpita Tayta Diosninchita alli-
man Churashan

3 Tayta Diosninchita alliman c¢hurayculldshun.
Payga Taytanchi Jesucristupa Taytan. Paymi
Washdécuj Jesusta caChamusha. Washdcuj Jesusna
Tayta Diosninchi camashanta shungunchic¢hu
camacichin. Maquinc¢hu cawaptinchi, sumaj
yanapaycdmanchi. 4 Cay pachata mana camallarsi,
Tayta Diosninchi mayna acracamashcanchi
Washécuj Jesuspa maquin¢hu cawananchipaj.
Acracamashcanchi shungun munashannuylla
cawananchipaj, ima juchatapis mana apari-
cunanchipaj. 5 Llaquipdmashpanchi unaypita-
pacha acracur wamrachacamashcanchi
nuwanchi-raycur Washécuj Jesus shamuyninpa.
Shungun munashanman llapanpis tincuran.
Yarpashannuylla camacaran. ¢ Tayta Diosninchi
sumaj llaquipdmashpanchi Cuyay Wawanta
caChamushanpita alliman ¢hurayculldshun.

78 Ima alliraj Jesus nuwanchi-raycur
wafiuyman Chayasha. Cananga jucha aparicuypita
jishpichimashcanchi. Juchanchitapis llapantana

jungasha. Mana yarparannachu. Tayta
Diosninchi sumaj-sumaj llaquipdmanchi. Chaymi
llapantapis tantiyachimanchi. 9 Quiquin

munarmi, shungullanchu yarparashantapis
tantiyachimashcanchi. Washdcuj Jesus

shamuyninpaj Tayta Diosninchi unaypita-
pacha yarpashan camacasha. 10 Jitashan junaj
yarpashanta camacdchisha. Tayta Diosninchi
yarparan: «Jesspa maquinmanmi janaj
pachatapis, cay pachatapis Churashaj.  Llap-
llapantam maquinman ¢hurashaj» nir.

11 Unaypita-pacha nuwanchitapis acraca-
mashcanchi Washécuyj Jesuspa maquinchu
cawananchipaj, irinsanchitapis ¢hasquinanchipaj.
Yarpashantapis, shungun  munashantapis
quiquin Tayta Diosninchi camacachin.
12 Acracamaénanchipaj camacaycachiptin, payllata
llap-llapanchi alliman c¢hurashun. Nuwacunaraj
puntata Washécuj Jesuspa shiminta ¢hasquicunépaj
camacachisha.  Unaypita-pacha Israel marca-

masinti Washécujta shuyashca. 13 Cananga
jamcunapis Washdcuj Jesuspa maquinchu
cawarcaycanqui. Washamananchi-raycur

wafiuyman Jesus Chayashanta willapashuptiqui,
llapan shunguyquiwan Chasquicushcanqui.
Wiyacuptiqui, aunishannuylla Espiritu Santu
maquinchu puriycéchishunqui. Chaynuypa Tayta
Diosninchipa wawan cashayqui musyacan.
14 Espiritu Santupa maquin¢hu cawar, Tayta
Diosninchipa wawan cashanchita musyanchi.
Wawan car alli cawayman cChuramaptinchi,
irinsanchitapis c¢hasquishunpaj. Munayniyuj
cashanpita llap-llapanchi payllatam alliman
Churashun.

Irmdanucunapaj Pablo marfiacushan

15 Ima allish Tayta Diosninchipa maquinc¢hu
cawarcaycanqui. Jestspa shiminta llapan

shunguyquiwan Chasquicushayquitapis, irménu-
pura alli ricanacushayquitapis mayashca.
1617 Chaymi nuwapis Tayta Diosninchita
mafacur, mayganiquitapis mana jungajchu.
Jamcunata ricsishépita sumaj cushicu.
Llapaniquipdmi mafiacuycd. Tayta Jesucristuta
cachamuj Tayta  Diosninchita  mafiacuycd
Espiritu Santu alli yarpayta jushunayquipaj,

imatapis tantiyachishunayquipaj. Payga
Tayta Diosninchipa shungun yarpashanta
sumaj tantiyachishunquipaj. 18 Yarpashan

shunguyquiman c¢hayanman. Tayta Diosninchi
acracamashcanchi wawan cananchipaj. Wawan
car, llapanchi irinsanchitapis chasquicushunpaj.
Irinsanchiga sumaj-sumaj allim.

19 Maquin¢hu cawashanchipita Tayta Dios-
ninchi munayniyuj cashpan sumaj yanapamanchi.
20 Sumaj munayniyuj cashpan Washécuyj
Jesusta wafiuchish captinpis, cawarachimuran.
Jinarcur  janaj pachachu  mandashinanpaj
diricha-caj lddunman jamachiran. 21 Jesusna
llapan auturdécunatapis, munayniyujcunatapis
maquinc¢hu purichin. Cay pachachtipis, janaj
pachachiipis Jesusman pipis mana tincunchu.
Payga imaypis llap-llapanpita mas munayniyu;.
22 Tayta Diosninchi Jesuspa maquinman llap-
llapantapis C¢hurasha. Jutucaj irménucunata
ricananpdpis Jesusta Churasha. 23 Cananga
warmi  runanpa maquin¢hu  cawashan-
jina Jesuspa maquin¢hu cawanchi. Jesus
cawachimaptinchiraj, cawanchi.

Llaquipdamashpanchi waruypita jishpichi-
mashanchi

1Unayga jucha aparicuyllac¢hu arur, wafiush-jina
Tayta Diosninchipa ricay fiawin¢hu cawarayqui.
2 Juchachu arujcunapa llupillanpa purishcanqui.
Supaypa maquinchu cawashcanqui. Paymi
runacunata shacyédchin Tayta Diosninchita
mana wiyacunanpaj. 3 Llapanchipis juchata
aparicullar, shungunchi munashanta ashillar
cawashcanchi. Chaymi juchachu arujcunawan
iwal Tayta Diosninchi Nacachiménanchi
camacaran. 4 Paymi ichanga llaquipicuj
cashpan jishpichimashcanchi. Sumaj-sumaj
llaquipdmanchi. Llaquipdmashanchita Washdacuj
Jesuswan musyachimashcanchi. 3 Juchac¢hu cawar
waflush-jina cawaycaptinchisi, Washécuj Jesusta
cawarachishan-jina cawarachimashcanchi.
Nuwanchita shungun llaquipé&maptinchi,
ima  Racaypitapis Tayta Diosninchi jish-
pichimashcanchi. 6 Washdcuj Jesusta-jina
cawarachimashcanchi. Janaj pachachu Jesuspa
ladunman jamananchipépis camacdachisha paypa
maquinchu cawashanchipita. 7 Llapantapis Tayta
Diosninchi camacéchisha alli shungu cashanta,
llaquipécuj cashanta pi-maypis tantiyacunanpaj.
Washécuj Jesus nuwanchi-raycur wafiuyninpa
imay-imaypis tantiyachicush canga. & Payga
llaquipamashpanchi jishpichimashcanchi
shiminta Chasquicushanchipita. Quiquillanchipita
jishpiyta mana camépacushuwanchu. Manchédga
shungun munaptin, jishpichimashcanchi. 9 Mana

imatapis rurashanchipitachu alli ricamanchi;
manchdga payman yupachicushallanchipita.
Chaymi ama alli-tucushuwanchu. 19 Nuwanchi
Tayta Diosninchipita cawanchi. Washécuj Jesuspa
shiminta chasquicuptinchi, ~wamrachacamash-
canchi imatapis allillata rurananchipaj. Payga
unaypita-pacha camacdchisha imatapis allillata
rurananchipaj.

Juc shungulla cawananchipaj willapashan

1 Tsrael runacuna ashllir nishurayqui: «Jiruciini
jdpa runacuna juchalla¢hu arun.» Quiquincunam
ichanga alli-tucur niran: «Nuwacuna jirucush
car, Tayta  Diosninchipa  maquillanchu
cawarcaycd.» Jirucush carpis, jiruclini carpis,
runa ricanallanpdmi caran. 12 Unayga Israel
runacunapita yata cawashcanqui. Washécuj pi
cashantapis, Israelcunata Tayta Diosninchi ima-
imata aunishantapis mana musyashcanquichu.
Paycunata washénantapis mana musyashcan-
quichu. Jamcunapis Tayta Diosninchiman mana
yupachicur, cawashayquiwan cawacushcanqui.
13 Cananmi ichanga jdpa runa carsi, mana
jdpa runanachu canqui. Nuwanchi-raycur
Washaécuj Jesus wafiuyninpa Tayta Diosninchipa
maquinchiina cawarcaycanqui. 1415 Washécuj
Jesus camacdachisha Israel runacunawan japa
runacuna juc shungulla cawananpaj, mana
chiquinacullar cawananpaj. Ishcay casta runa
captinsi, jucllachasha.  Alli ricanacunanchi-
raycur quiquinmi wafiuyman Chayasha. Moiséspa
shimintapis, auquillunchi yachachicushancunatapis
jungaycachir, allina ricamanchi. Ishcay casta

runatapis juc castallamanna churamashcanchi.
16 Jesusga wafluyman Chayasha Israelcunawan
jdpa runacuna juc shungulla cawananchipaj,
Tayta Diosninchi alli ricamaénanchipaj.
Chiquinacushanchitapis ushyacédchisha. 17 Jesus
cay pachaman shamur, jdpa runacunatapis,
Israel runacunatapis willapdmashcanchi
allilla cawananchipaj. Jdpa runacuna Tayta
Diosninchipita caruc¢hu cawasha. Israel
runacunam ichanga Tayta Diosninchipa shiminta
sumaj musyan. 18 Jesus nuwanchi-raycur
wafiuyninpa Espiritu Santu yanap&maptinchi,
llapan mafacushanchitapis Tayta Diosninchi
wiyamanchi Israel runa captinchisi, jdpa runa
captinchisi. 19 Canan mana jdpa runanachu
canqui. Mana wajta runachu canqui. Manchéga
Tayta Diosninchipa wawanna carcaycanqui.
Jesuspa shiminta c¢hasquicujcuna llap-llapanmi
Tayta  Diosninchipa  maquin¢hu  cawan.
20-21 Maquinc¢hu cawananchipéga cachancunawan,
willacujnincunawan yanapamashcanchi.
Paycuna Tayta Jesucristupa shiminta
tantiyachimashcanchi. Jesusga wasipa simintuta
jallarachij rumi-yupaymi. Quiquin Tayta
Diosninchi ¢hurasha. Jesuspita Tayta Diosninchipa
shiminta tantiyacushcanchi. Shiminta wiyacur,
paypa maquincéhiina cawarcaycanchi. 22 Jamcuna
jdpa carsi Jesuspa shiminta Cchasquicur, Tayta
Diosninchipa maquinchiina cawarcaycanqui.
Cananllapanchitana Espiritu Santu ricaycdmanchi.

3

Tayta Diosninchi llapan runata llaquipashan

1 Nuwata  wicChgaraycdchiman jamcunata
Washéacuj  Jesuspa  shiminta  willapasha-
janan. 2 Chayta mayna musyanqui. Japa
runa captiquisi jamcunata llaquipar,
Tayta  Diosninchi  caChacamasha  shiminta
willapénajpaj. 3 Quiquin tantiyachimaptin,
Tayta Diosninchi yarpashanta tantiyacushca.
Tantiyachimashanpita mayna cartacamushcaj.
4 Cartédta liguir, Washdcuj Jesus yarpashanta
sumaj musyashdata tantiyacunquipaj. > Unayga
Tayta Diosninchi shungun yarpashanta pitapis
mana musyachishachu. Cananraj acracushan
cachancunawanpis, willacujnincunawanpis
Espiritu Santu Tayta Diosninchipa shungun
yarpashanta musyachicusha. 6  Sumaj
tantiyacushuwan. Washécuj Jesuspa shiminta
Chasquicur, jdpa runacunapis Tayta Diosninchipa
wawanna caycan. Israel runacuna-jina Tayta
Diosninchi aunishan irinsatapis c¢hasquinga.
Washédmananchi-raycur Jesus waliuyman
Chayashanpita llap-llapanchi ¢hasquishunpaj.

7 Llaquipdmar, Tayta Diosninchi churamasha
shiminta willapdcur purindpa;. Mana
quiquipitachu willapdcur puriycd. = Manchédga
munayniyuj cashpan  Tayta  Diosninchi
Churamasha. 8 Washédcuj Jesus sumaj alli.
Tucuy-jinanpa yanapdmashanchitapis tantiyayta
mana atipanchichu. Nuwaga jipataraj paypa
shiminta c¢hasquicushcd. Chaypis llaquipamashpan
Tayta Diosninchi C¢huramasha jdpa runacunata
Jesuspa shiminta willapdndpaj, ° unaypita-pacha

Tayta Diosninchi yarpashanta tantiyachindpaj.
Paymi llapan ricashanchicunatapis camasha.
10 Cananga jutucaj irmaéanucunata ricar
anjilcunapis, supaycunapis Tayta Diosninchi
sumaj yarpay-sapa cashanta tantiyacunga.
11 Jishpichiménanchi-raycur Taytanchi Jesucristu
ricarimuptin, unaypita-pacha yarparashantaga
Tayta Diosninchi camacéchisha. 12 Canan paypa
maquinc¢hu cawar, llapan shungunchiwan Tayta
Diosninchita imatapis mafiacunchi. 13 Chaymi
Jesuspita jamcunata willapapti fiacachimaptin,
ama llaquicunquichu. Manchéga jatunpa
cushicérinquiman.

Irmdnucunapaj yapay Pablo marfiacushan
14 Llapan runata Tayta  Diosninchi

llaquipashanta musyar, jungurpacuycur
jamcunapaj mafacti. 15 Paypa maquinchu
cawan janaj pachachu cawajcunapis, cay
pachachu cawajcunapis. Llap-llapanta
quiquin cawachin. 16 Tayta Diosninchi sumaj
munayniyuj. Llaquipécuj. Chaymi payta

mafiacu Espiritu Santuwan shacyéchishunayquipaj.
Espiritu Santu Tayta Diosninchipa shiminta
shunguyquiman c¢hayachin pay munashannuy
cawanayquipaj. 17 Chaynuypis mafiacii Washécuj
Jesuspa shimin shunguyquiman c¢hayaptin,
maquin¢hu cawanayquipaj, quiquiqui-pura

sumaj llaquipénacérinayquipaj. 18-19 Chayraj
Washécuj Jesus sumaj llaquipdcuj cashanta
tantiyacushunpaj. Tayta Diosninchipa

wawan captinchi, mayganinchitapis mana
jungamanchichu. Llaquipdmashanchitapis

sumaj tantiyayta mana atipanchichu. Chaypis
jamcunapaj mafiaci llaquipécuj-cashan
shunguyquiman chayananpaj. Mafacu Tayta
Diosninchipa maquillan¢hu cawanayquipaj. Pay
alli shungu cashan-jina nuwanchipis alli shungu
cashuwan.

20 Canan Tayta Diosninchita alliman Churashun.
Payga sumaj munayniyujmi. Mafiacushanchipitapis
mas-masraj yanapamanchi. 2! Washécuj Jesuspa
shiminta Chasquicur jutucaj irmdanucuna llap-
llapanchi Tayta Diosninchita alliman Churashun.
Payllam imay-imaypis munayniyuj. Chaynuy
caycullachun.

4
Jestusta ricacushpanchi juc shungulla cawashun
1 Jesuspa shiminta willapdcushépita

wicChgaraycdchiman. Chaypis Tayta Diosninchipa
maquinc¢hu cawar, juc shungulla cawanquiman.
Chaynuy cawanayquipaj Tayta Diosninchi

acracushcashunqui. 2 Chaymi ama alli-
tucunquimanchu. Manchéga alli shungulla
cawapécunquiman. Pampamanpis ama
Churanacérinquichu. Llaquipénacushpayqui

tantiyanacérinquiman. 3 Jucniqui-jucniquipis alli
ricanacérinquiman. Espiritu Santupa maquinc¢hu
cawar, piwanpis juc yarpaylla cawapéacunquiman.
4 Jesuspa shiminta chasquicushanchipita juc
shungullana carcaycanchi. Espiritu Santupis
jucnayllam. Llapanchisi Tayta Diosninchi aun-
ishallanman yupachicunchi. 5 Taytanchi Jesuspis
jucnayllam. Paypa shimillanta ¢hasquicushcanchi.

Llapanchipis juc cutilla ushyacushcanchi.
6 Tayta Diosninchipis jucnayllam. Paypita
llapanchi cawanchi. Llapanchita maquinchu
chardmanchi. Maquinchu purichimanchi shungun
munashanta rurananchipaj. Llapanchi wamran
caycanchi. 7 Yachaytam ichanga Washéicuj
Jesus camapdmanchi shungun yarpashanman-
tupu ima-imatapis rurananchipaj. 8 Tayta
Diosninchipa shiminc¢hiipis nin:

«Juc runapa maquinpita achcajta jichusha.

Punta jananman pushasha.

Waquin runacunata imatapis jarasha.

Yachaytapis camapusha.»

9 ¢lmanirtaj:  «Punta jananman aywasha»
nin? «Punta jananman aywasha» nishanga
tincun janaj pachapita chacaj pachaman
Jesus yarpamushanwan. 10 Janaj pachapita
yarpamujga janaj pachaman yapay cuticusha
llap-llapanta maquinchu purichinanpaj.
11 Paymi waquinta yachayta camapusha
shiminta willacuj cacChananpaj, waquintana
Tayta Diosninchipa shungun yarpashanta
willacunanpaj, waquintana Jesuspita willapacur
purinanpaj, waquintana irménucunata
ricananpaj, waquintana Tayta Diosninchipa
shiminta tantiyachicunanpaj. 12 Llapantapis
Churasha Washdécuj Jesuspa shiminta sumaj-sumaj

tantiyachiménanchipaj. Tantiyachiméshunpaj
Jesuspa shungun munashallanta rurar
cawananchipaj. Paypa maquillan¢hu juc

shungulla cawananchita sumaj munan.
13 «Tayta Diosninchipa Wawan Jesuspa shungun

yarpashanta tantiydmi. Shiminta ¢hasquicushcdmi»
nirga, juc shungulla cawayta yachacushuwan.
Washdécuj Jesus Tayta Diosninchipa shungun
munashannuy cawashan-jina nuwanchipis
paypa shungun munashannuylla cawashuwan.
14 Chaymi sapu wamracunata-jina pipis

mana riguichicaméshunpéchu. Waquin
runa shungun munashallanta yachaycachin.
Tucuy-jinanpa runacunata riguiycdchin.

Paycuna wayra wacman-cayman imatapis
apashan-jina jucta-jucta willapar munashanta
llullapdmanchi. 15 Nuwanchim ichanga Tayta
Diosninchipa shiminta sumaj tantiyacushun.
Llaquipdnacushun. Maquillan¢hu cawananchipaj
waran-waran Tayta Jesucristu pi cashantapis
tantiyacushun. Paypitam cawanchi. 16 Yata-yata
cawaptinchisi, juc-niraj-juc-niraj captinchisi, juc
shungulla cawananchipaj camacéchin. Yachayta
camapdmashanchiman-tupu imatapis rurar,
alli ricanacunchi. Llaquipénacunchi. Jesuspa
magquinchu cawar, juc shungullana cawanchi.

Washdcuj Jesuspa shungun munashannuy
cawashun

17 Tayta Jesus nimashannuylla willapashajta
ama junganquichu. Juchachu aruj runacuna-

jilna ama cawanquichu. Paycuna Tayta
Diosninchita mana manchapacur, cawashanpa
cawacdrin. 18 Jucha aparicuyllata yarpan.

Imatapis mana tantiyacunchu. Chucru shungu.
Chaymi Tayta Diosninchipa shiminta mana
wiyacunchu. Maquinc¢hiipis cawayta mana
munanchu. 19 Manchapacuyta mana yachar,

mana pingacullar allgu-jina jucwan-jucwan
cacun. Jucwan-jucwan mana cacushancaman
jamaytapis mana tarinchu. 20 Chay rurashancuna
Washécuj Jesuspa shiminwan mana tincunchu.
21 Shiminta wiyashcanquim. Chasquicushcanquim.
Shungun munashanta rurar cawanayquipaj
willapashcashunqui. Willapashushayqui Jesuspa
shiminwan tincun. 22 Willapashcashunqui
unay cawashanchi-jina juchata mana
aparicunayquipaj. Unay juchallachu aruptinchi,
wafiuy jananchi¢hu caycaran. 23 Cananmiichanga
willapdmashcanchi Tayta Diosninchipa shungun
munashallanta shungunchiman ¢huracunanchipaj.
24 Chaymi ima juchatapis ama rurashunnachu.
Manchédga Tayta Diosninchipa maquillanc¢hu
cawashun. Payga camamashcanchi shungun
munashallanta rurar cawananchipaj, runa-
masinchiwan allillata rurar cawananchipaj.

Imata rurananchipdpis

25 Jesuspa maquin¢hu cawaycarga, ama
llullapdnacushunchu.  Manchédga rasun-cajllata
pi-maywanpis rimashun. 26 Warmirpis ullgurpis,
juchata ama aparicunquichu. Warmishalla, ull-
gushalla ama juyanquichu. Manchdga chay juna-
jlla ushyacéchinquiman. 27 Mana ushyacéchiptiqui,
jucha aparicuyman supay janchashunquipaj.
28 Suwa carga, ama suwacunquinachu.
Manchéga imapis mana pishishunayquipaj sumaj
arunquiman.  Arucuptiqui, pishipacujcunata
tarichinayquipépis aypanga. 29 Runapa
washantapis ama rimanquichu. Manchéga alli
shimillayquipa imatapis tantiyachinquiman.

Allita rimaptiqui, llaquipdcuj cashayquita
tantiyacunga. 30 Runa-masiquita jagayachirmi
ichanga, Espiritu Santutapis jagayéchinqui.
Chayta ama rurashunchu. Tayta Diosninchi
Espiritu ~ Santuta  cachamusha  maquinchu

purichiménanchipa;. Maquin¢hu cawaptinchi
cay pacha wushyacaptinga, Tayta Diosninchi
jishpichiméshunpaj. 31 Chaymi ama ticsha-

pardnacunquichu. Ama jagayachinacunquichu. Ama
chiquinacunquichu. Ama ashllinacunquichu.
Jucpa washashantapis ama rimanquinachu. Ima
juchatapis ama ruranquinachu. 32 Manchéga alli
ricanacur yanapdnacunquiman.  Llaquipénacur
tantiyanacunquiman. Imasi captinga, juclla
ushyacéchinquiman. Washécuj Jestuspa shiminta
Chasquicuptinchi, Tayta Diosninchipis llapan
juchanchita jungasha. Mana yarparannachu.

S

Jesuspa maquinchu cawar cuyay-munaypaj
cawashun

1 Nuwanchi Tayta Diosninchipa wawan
caycanchi. Chaymi shiminta sumaj wiyacushun.

Quiquin-jina  cawashun. 2 Washécuj
Jesus llaquipdmashanchi-jina nuwanchipis
llaquipéanacérishun. Jishpichiménanchi-raycur

wafiuyman Chayar caway-bidanta jaraptin, Tayta
Diosninchipa shungunmanpis sumaj tincuran.

3 Tayta Diosninchipa wawan caycar, ima
juchatapis ama ruranquichu. Jucwan-jucwan
ama cacunquichu. Pingaypaj imatapis ama
ruranquichu. Quiquillayquipaj imatapis



EFESIOS 5:4 XV EFESIOS 5:11

ama ashinquichu. 4 Ama ashllicunquichu.
Upa-tucullar ama imatapis rimanquichu.
Pingaypaj juc rimashanta ama cutipanquichu.
Manchdga Tayta Diosninchi imanuy-imanuy
yanapdashushayquitapis llapanta willapay. > Mayna
tantiyacushcanqui. Jucwan-jucwan cacujcuna,
juchallata aparicujcuna, quiquillanpaj imatapis
ashijcuna Washdcuj Jesuspa maquinc¢htipis, Tayta
Diosninchipa maquinchiipis mana cawanchu.
Irinsatapis mana cChasquingachu. Quiquillanpaj
imatapis ashijcuna Tayta Diosninchita mana
manchapacunchu. Manchéga cay pachachu
tarishallanman yupachicun. Chaycunallapéna
waiiun.

6 Pipis pantachishurunquiman: «Tayta
Diosninchipa shiminta mana wiyacushasi

mana imananchu» nir  Shiminta mana
wiyacujcunata  Tayta  Diosninchi  sumaj

Nacachinga. 7 Jamcunatapis facachishurunquiman.
Chaymi chay-niraj runacunapa llupinpa ama
jatinquichu. 8 Unay jamcunapis juchata
aparicullar cawashcanqui. Cananmi ichanga
Jestspa shiminta ¢hasquicur, Tayta Diosninchipa
wawanna caycanqui. Paypa wawan cashayqui
musyacdnanpaj juchata ama aparicunquichu.
Manchédga Tayta  Diosninchipa  shungun
munashallanta rurar cawanquiman. 9 Tayta
Diosninchipa wawancuna allillata ruran.
Rasullanta riman. Cuyay-munaypaj cawan.
10 Imatapis sumaj tantiyacunquiman Tayta
Diosninchipa  shungunman  tincushallanta
ruranayquipaj. 11 Pipis juchata aparicuptin,
ama juchacdshinquichu. Manchéga juchanta

jurgapar, pifiacunqui. 12 Paycuna pacayllapa
juchata rurashanga marca-pingaymi. 13 Juchanta
mana pacashiptinchi, ima rurashallanpis
llapanmi musyacanga. Ima juchantapis mana
pacajcuna Washécuj Jesusta wiyacun. 14 Rimay
purishannuypis tantiyacunanchipaj nin:

«Pufiurajcuna, ricchapacuyna.
Wafiushcunapa Chaupinpita jataripacuyna.
Washaécujmi cawachishunqui.»

15 Chaymi imanuy cawashayquitapis sumaj
tantiyacunquiman. Upa runa-jina ama
purinquichu; manchdga yarpay-sapa runa-
jina. 16 Allillata imaypis ruranquiman. Canan
wichan runacuna juyu. 17 Upa runa-jina
ama cawanquichu. Manchédga Tayta Jesuspa
shungun yarpashanta sumaj tantiyacunquiman.
18 Machashcuna umanman Chayashanta imatapis
riman. Shungun munashanta ruran.
Pingaymanpis c¢hayan. Chaymi upyallachu
ama arunquichu. Manchdga Espiritu Santupa
maquillan¢hu cawanquiman. 19 Tucuy-niraj
alabansacunata cantar shacyéchinacunquiman.
Tayta Diosninchita alliman c¢hurar llapan
shunguyquiwan cantanquiman. 20 Taytanchi
Jesucristupa  maquinchu cawar imaman
Chayarpis, cushicdrinquiman. Tayta Diosninchita
imaypis ninquiman: «Taytallau Tayta, ima allish
yanapaycamanqui.»

Majayujcunata pifiapashan
21 Washécuj Jesusta manchapacur, jucniqui-
jucniquipis wiyanacur cawanquiman.



EFESIOS 5:22 xvii EFESIOS 5:31

22 Warmicuna Tayta Jesucristuta wiyacushan-
jilna  majanpa shimintapis wiyacunman.
23 Warmiga majanpa maquin¢hu cawan. Jutucaj
irménucunapis Washécuj Jesuspa maquinchu
cawanchi. Paymi imapitapis washidméshun.
24 Jutucaj irmédnucuna Washécuj Jesuspa
maquinchu cawashan-jina warmicunapis
majanpa maquinchu cawanman.

25 Jutucaj irmdnucunata Washédcuj Jesus
llaquishan-jina ullgucunapis majanta sumaj
llaquinman. Jesus Chasquicujcunata washénan-
raycur wafluytapis tarisha. 26 Maquinman
shuntaménanchipaj wafuymanpis Chayasha.
Chaynuypis maquinchu cawananchipaj shiminta
willapdmashcanchi. ~ Yacuwan ushyacuptinchi,

juchanchitapis illarachisha. 27 Jutucaj
irméanucunatapis maquin¢hu purichinga. Paycuna
cuyay-munaypaj cawapacun. Shungun
munashallanta rurapécun. Alli ricashna

cawapdécun. Ima juchachiipis mana cawannachu.
Llutantapis mana rurannachu.

28 Jutucaj irménucunata Jesus llaquishan-jina
ullgucunapis warminta llaquinman. Majanta alli
ricar, quiquinpis alli ricacun. 29 Pipis quiquinta
mana chiquicunchu. Manchéga alli cawayta
munar, micun. Imatapis ushtucun. Washécuj
Jesuspis jutucaj irméanucunata llaquipar, sumaj
rican. 30 Jesusta ¢hasquicush carna, paywan juc
shungulla cawanchi. 31 Tayta Diosninchipa
shiminc¢hiipis nin: «Majachacar, maman-taytanpa
maquinpita runa witicunga. Majallanwanna juc

shungulla cawanga.»™ 32 Shiminta liguir, Tayta
Diosninchi yarpashanta achcata yacChacunqui.
Canan majachacajwan tincuchishanta sumaj
tantiyacushun.  Chay-jina jutucaj irménucuna
Washécuj Jesuswan juc shungulla cawashanta

tantiyacunchi. 33 Chaymi runa warminta
llaquinman. Warmipis majanta alli ricanman.
6

Wamracunata pifiapashan

1 Wamracuna, Tayta Jesuspa maquinchu
cawaycar, mamayqui-taytayquita wiyacun-
quiman. Wiyacunayqui camacan. 2 Runacuna
alli cawananta munar, Tayta Diosninchipis
auniran: «Mamayqui-taytayquita alli ricanquiman.
3 Chayrdmi chachayashayquicaman cushi-

cushilla cawanquipaj» nir.*

Mama-taytacunata pifiapashan

4 Taytacuna, jamcunapis wamrayquicunata
ama jagayachinquimanchu. Manchéga Tayta
Diosninchipa shiminta wiyacunanpaj alli
shimillayquipa pifiacunquiman.

Mandu-rurajcunata, patruncunata pifiapashan

5 Mandu-rurajcuna, jamcunapis llapan
shunguyquiwan patrunniquita wiyacunquiman.
Sumaj manchapacunquiman. Washécuj Jesuspa
shiminta rurashayqui-jina patrunniquipa shim-
intapis ruranquiman. 6 Mana ricashuptiquipis,
sumaj arunquiman. Washécuj Jesuspa maquinchu
cawaycar, patrunniquita sumaj wiyacunquiman.

* 5:31 Génesis2.24.  6:3 Exodo 20.12; Deuteronomio 5.16.

Sumaj arurga, patrunniquipa shungunmanpis,
Tayta Diosninchipa shungunmanpis tincunqui.
7 Patrunniqui mandashuptiqui, wiyacunquiman.
Cushi-cushilla arunquiman Tayta Diosninchipa
ricay fiawinChu alli llucshinayquipaj. Runacunapa
ricay fawillanchu ama aruj-tucunquimanchu.
8 Mandu-rurajtapis, mana mandu-rurajtapis alli
cawayman Tayta Diosninchi cChuranga imatapis
allita rurashanpita.

9 Patruncuna, jamcunapis mandu-rurajniquita
alli ricanquiman. Ullgtparcur-ullgliparcur ama
aruchinquimanchu. Mandu-rurajcunapis,
patruncunapis Tayta Diosninchipa maquinc¢hu
cawan. Payga llapanchita llaquipdmanchi; mana
ricsish-ricsishllatachu.

Supaywan ic¢hipanacushanpita willapashan

10 Irménucuna, mé, wiyamay. Quiquillayquipita
ama alli-tucunquimanchu. Manchéga Tayta
Jesuspa maquillan¢hu cawanquiman. Payga
sumaj munayniyuj yanapashunayquipaj. 11 Tayta
Diosninchita sumaj wiyacushun. Paymi supaypa
magquinpita washdmadshun. Tayta Diosninchipa
maquin¢hu  puriptinchi, juchaman mana
jan¢hamashunchu. 12 Nuwanchita mana runa-
masinchichu chiquimanchi; manchéga quiquin
supay. Payga, shapshicu-masincuna-ima,
jircacuna-ima munan maquin¢hu cawananchita.
13 Chaymi Tayta Diosninchipa maquillan¢hu
cawashun. Supay ichipuyta munamaptinchisi,
juchaman janchayta munamaptinchisi,
i¢hipunanchipaj Tayta Diosninchi yanapdmadshun.
I¢hipurpis, Tayta Diosninchipa maquillanc¢hu

cawashun. Shungun munashallanta rurashun.
14 Tayta Diosninchipa maquin¢hu cawar,
shimintapis llapan shungunchiwan ¢hasquicushun.
Shungun munashallanta rurashun. 15 Imay-
imaypis Jesuspa alli willapanta willapécur
purishun: «Allilla  cawachiméshun»  nir.
16 Ima captinpis, llapan shungunchiwan
Jesusman yupachicushun. Chaura supay mana
juchaman janc¢haméshunchu. 17 Tayta Jesus
washdmashanchita ama jungashunchu. Tayta
Diosninchipa shimintapis wiyacushun. Shiminta
wiyacuptinchi, supayta ic¢hipunanchipdpis Espiritu
Santu sumaj yanapamashun.

18 Imaypis Tayta Diosninchita mafiacuycar

cawashuwan. Mafiacunanchipdga Espiritu
Santuwanmi Tayta Diosninchi yanapamaéshun.
Llutalla ama cawashunchu. Manchéga

irménunchicunapdpis  mafiacuycar ~ cawashun.
19 Nuwapépis Tayta Diosninchita mafiacunqui,
ari. Alli willapanta willacupti, yanapamachun.
«Washdménanchi-raycur Jesus shamusha» nir
shungun yarpashanta musyachicuptipis,
yanapdmdinanpaj mafiacunqui. 20 Nuwata
jdpa runacunata willapdndpaj Tayta Dios-
ninchi cachamasha. Chaypita runacuna
wichgaraycdchiman. Chaymi mana manchacullar
willapdcundpaj mafiacunqui.

Cartapa ushyanan

21 Yachénacushanchi irménu Tiquico shamur,
imanuy juyashdtapis, ima-imata rurashétapis
willashunquipaj. Jesuspa shiminta willapacupti,
paymi sumaj yanapdmasha. 22 Chaymi

shacyéchishunayquipaj, imanuy juyashdtapis
willashunayquipaj cachaycamii.

23 Tayta Diosninchipis, Tayta Jesucristupis
llapaniquita yanapayculldshunqui, ari. Shiminta
Chasquicush caycar, payllaman yupachicun-
quiman. Irmdanu-purasi llaquipdnacdrinquiman.
Allilla cawanquiman. 24 Taytanchi Jesucristuman
llapan shunguyquiwan yupachicuptiqui,
llaquipdshushpayqui Tayta Diosninchi sumaj
yanapayculldshunqui. Chayllana.

